
МИНИСТЕРСТВО ЗА ЗЕМЈОДЕЛСТВО, ШУМАРСТВО И ВОДОСТОПАНСТВО

П Р И Л О Г
ИЗВЕШТАЈ ЗА ПРОЦЕНКА НА ВЛИЈАНИЕТО НА РЕГУЛАТИВАТА
	Назив на министерство:
	Министерство за земјоделство, шумарство и водостопанство


	Назив на предлогот на закон:
	Предлог закон за изменување и дополнување на законот за виното


	Одговорно лице и контакт информации:
	

	Вид на Извештај:
	 FORMCHECKBOX 
Нацрт

 FORMCHECKBOX 
Предлог 


	Обврската за подготовка на предлогот на закон произлегува од:
	 FORMCHECKBOX 
 Годишна програма за работа на Владата на Република Северна Македонија
 FORMCHECKBOX 
 НПАА
 FORMCHECKBOX 
 Заклучок на Владата на Република Северна Македонија
 FORMCHECKBOX 
Друго _____________________________________

	Поврзаност со Директивите на ЕУ:
	Регулатива (ЕУ) бр. 1308/2013 на Европскиот Парламент и на Советот, од 17 декември 2013 година, за воспоставување на заедничка организација на пазарите на земјоделски производи и за отповикување на Регулативите на Советот бр.  922/72, 234/79, 1037/2001 и 1234/2007
Регулатива на Комисијата (ЕК) бр. 555/2008 од 27 јуни 2008 година, за утврдување на деталните правила за реализација на Регулативата на  Советот (ЕС) бр. 479/2008 за заедничкото уредување на пазарот за вино во однос на програмите за поддршка, трговијата со трети земји, производниот потенцијал и контролите во секторот вино.

Регулатива на Комисијата (ЕК) бр. 606/2009 од 10 јули 2009 година, за утврдување на деталните правила за реализација на Регулативата на  Советот (ЕС) бр. 479/2008 за категориите на произоди од винско грозје и енлошките постапки и ограничувања.

Регулатива на Комисијата (ЕК) бр. 607/2009 од 14 јули 2009 година, за утврдување на деталните правила за реализација на Регулативата на  Советот (ЕС) бр. 479/2008 за заштитените географски ознаки и географски индикации, традиционалните термини, етикетирањето и презентацијата на одредени производи во секторот вино. 
Делегирана Реулатива на Комисијата (ЕУ) бр. 2018/273 од 11 декември 2017 година, за дополнување на Регулативата (ЕУ) бр. 1308/2013 на Европскиот Парламент и на Советот во однос на системот на овластување за садење, регистарот на лозови насади, придружните документи и цертификацијата, влезно-излезните регистри, задолжителните декларации, нотификации и објавувањето на нотификуваните информации, и за дополнување на Регулативата (ЕУ) бр. 1306/2013 на Европскиот Парламент и на Советот во однос на соодветните проверки и казни и за измена на Регулативите на Комисијата (ЕЦ) бр. 555/2008, 606/2009 и 607/2009 и за отповикување на Реулативата на Комисијата (ЕУ) бр. 436/2009 и Делегираната Реулатива на Комисијата (ЕУ) бр. 2015/560.
Регулатива за спроведување на Комисијата (ЕУ0 бр. 2018/274 од 11 декември 2017 година, за утврдување на детални правила за примена на Регулативата (ЕУ) бр. 1308/2013 на Европскиот Парламент и на Советот во однос на системот на овластување за садење, цертификацијата, влезно-излезните регистри, задолжителните декларации и нотификации, и за Регулативата (ЕУ) бр. 1306/2013 на Европскиот Парламент и на Советот во однос на соодветните проверки и за отповикување на Реулативата за спроведување на Комисијата (ЕУ) бр. 2015/561. 

Регулатива (ЕУ) бр. 251/2014 на Европскиот Парламент и на Советот, од 26 февруари 2014 година, за дефинирање, опис и презентација, етикетирање и заштита на географските индикации на ароматизирани вински производи и отповикување на Регулативита на Советот бр.  1601/91.

Делегирана Реулатива на Комисијата (ЕУ) бр. 2017/670 од 31 јануари 2017 година, за дополнување на Регулативата (ЕУ) бр. 251/2014 на Европскиот Парламент и на Советот во однос на овластените производствени процеси за добивање на ароматизирани вински производи.

	Дали нацрт извештајот содржи информации согласно прописите кои се однесуваат на класифицираните информации:
	 FORMCHECKBOX 
Да
 FORMCHECKBOX 
Не

	Датум на објавување на нацрт Извештајот на ЕНЕР:
	

	Датум на доставување на нацрт Извештајот до Министерството за информатичко општество и администрација:
	

	Датум на добивање на мислењето од Министерството за информатичко општество и администрација:
	

	Рок за доставување на предлогот на закон до Генералниот секретаријат
	


1. 
Опис на состојбите во областа и дефинирање на проблемот
1.1
Опис на состојбите 
Законот за виното („Службен весник на Република Македонија бр. 50/10, 53/11, 6/12, 23/13, 106/13, 188/13, 149/15, 39/16 и 172/16) е донесен во 2010 година и усогласен со Регулативите на ЕУ бр. 32008R0479, 32008R0555, 32009R0607 и 32013R1308. Од донесувањето на законот, истиот е изменет и дополнет во 2011, 2012, 2013, 2015 и 2016 година со цел истиот дополнително да се усогласи со Регулативите на ЕУ, како и за потребите за посоодветна примена на законот и негово техничко и терминолошко подобрувања и усогласување на истиот со Законот за прекршоците и Законот за општа управна постапка („Службен весник на Република Македонија“ бр. 124/15). 

Министерството за земјоделство, шумарство и водостопанство пристапи кон изменување и дополнување на одредени одредби од законот заради негово усогласување со новите правила на ЕУ во областа, воведување на нови производи во рамки на законот (органско вино, ароматизирани вина и пијалаци кои се базираат на вино), како и дефинирање на условите за производство на вино кај мали винарии и физички лица производители на вино. Покрај тоа, делот за Класификација на вина, производство, означување и заштита на вина со географски назив ќе претрпи најголеми промени со цел за негово целосно усогласување со регулативите на ЕУ.  
1.2
Причини за проблемите кои се предмет на разгледување 

Верзијата на Законот за виното кој во моментот е на сила не е во целост усогласена со одредбите од Регулативите на ЕУ од областа кои се однесуваат на заштита на географскиот назив и потеклото на вината, органското вино, како и ароматизирано вино, ароматизиран пијалак на база на вино, ароматизиран вински коктел. Имајќи предвид дека земјите членки на ЕУ се најголемиот пазар за извоз на вино од Република Северна Македонија и со цел непречено да се зголеми и олесни извозот на вино и производи од вино, се пристапи кон измени и дополнување на законот.
2. 
Цели на предлог регулативата
Основна цел за донесување на законот е негово негово усогласување со новите правила на ЕУ во областа, воведување на нови производи во рамки на законот (органско вино, ароматизирани вина и пијалаци кои се базираат на вино), како и дефинирање на условите за производство на вино кај мали винарии и физички лица производители на вино. Покрај тоа, делот на законот кој се однесува на класификација на вина, производство, означување и заштита на вина со географски назив ќе претрпи сериозни измени со цел истиот да се усогласи со регулативите на ЕУ, а виното со потекло од Република Северна Македонија да биде заштитено на пазарите на ЕУ уште пред да станеме земја членка.
Предложените решенија особено имаат за цел да се зголеми и олесни извозот на вино и производи од вино на пазарот на ЕУ, како најголем извозен пазар за македонско вино.
3.
Можни решенија (опции)
3.1
Опис на решението „не прави ништо“  
Доколку се примени решението „не прави ништо“, односно не се донесе Законот за изменување и дополнување на законот за винотој, истиот нема да биде во целост усогласен со правилата на ЕУ во областа и нема да се воведат нови производи во рамки на законот (органско вино, ароматизирани вина и пијалаци кои се базираат на вино), со што ќе се ограничи можноста за остварување на зголемени приходи од истите. Покрај тоа, доколку не се дефинираат условите за производство на вино кај мали винарии и физички лица производители на вино согласно предлогот, истите ќе имаат потешкотии да се појават и да преземат дел од пазарот, што од друга страна негативно може да се одрази и на развојот на винскиот и руралниот туризам. Конечно, доколку делот од законот кој се однесува на Класификација на вина, производство, означување и заштита на вина со географски назив не се усогласи со регулативите на ЕУ, виното со потекло од Република Северна Македонија нема да биде во можност да биде заштитено на пазарите на ЕУ од злоупотреба на географскиот назив и/или ознаката за потекло.
3.2
Опис на можните решенија (опции) за решавање на проблемот

Со усвојувањето на Законот за изменување и дополнување на законот за виното ќе се направи усогласување на одредбите од законот со одредбите кои се на сила во ЕУ при што ќе се зголеми пласманот на македонско вино на пазарите на ЕУ, ќе се овозможи продажба на нови производи (органско вино, ароматизирани вина и пијалаци кои се базираат на вино). Со олеснување на условите за производство на вино кај мали винарии и физички лица производители на вино, истите ќе бидат позастапени на пазарот, особено во сегментот на продажба на вино од земјоделското стопанство, што позитивно ќе влијае и на развојот на винскиот и руралниот туризам. Конечно, заштитеното географско потекло на вината од Република Северна Македонија, ќе придонесе кон зголемување на препознатливоста на земјата во целина и зголемување на цената на виното, што од своја страна, ќе придонесе кон зголемени приходи на винариите и лозарите, како и зголемен девизен прилив за државата.

Сето горенаведено ќе има севкупно позитивно влијание на економијата во руралните средини и на ниво на државата во целина.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

Со донесувањето на законот и негово усогласување со регулативитена ЕУ, ќе се придонесе кон зголемен пласман на македонско вино на пазарите на ЕУ. Покрај тоа, ќе се овозможи и продажба на нови производи (органско вино, ароматизирани вина и пијалаци кои се базираат на вино) на домашните и странски пазари. Сето ова ќе придонесе за зголемена економската активност и зголемен приход кај производителите на вино – винарските визби, но и кај производителите на винско грозје – лозарите.

Од друга страна, со олеснување на условите за производство на вино кај мали винарии и физички лица производители на вино, ќе се овозможи истите редовно да се појават на пазарот, особено во сегментот на продажба на вино од земјоделското стопанство, што од друга страна позитивно ќе се одрази и на развојот на винскиот и руралниот туризам.

Конечно, заштитеното географско потекло на вината од Република Северна Македонија, ќе придонесе кон зголемување на препознатливоста на земјата воцелина и зголемување на цената на виното, што од своја страна, ќе придонесе кон зголемени приходи на винариите и лозарите, како и зголемен девизен прилив за државата.
Сето горенаведено ќе има севкупно позитивно влијание на економијата во руралните средини и на ниво на државата во целина.
4.2
Фискални влијанија 

Со зголемувањето на економската активност во руралните средини и зголемен пласман на македонско вино на домашниот и пазарите во странство, се очекуваат и зголемени придобивки во буџетот на РСМ по основ на даноци. За иницијативата не се потребни дополнителни средства од буџетот и истата нема фискални импликации кон Буџетот на РСМ.

4.3
Социјални влијанија 

Со зголемувањето на економската активност во руралните средини, се очекуваат директни позитивни влијанија кон намалувањето на сиромаштијата која е најзастапена токму во овие области. 
4.4
Влијанија врз животната средина 

Регулативата позитивно ќе влијае кон заштита и унапредување на животната средина, преку заштита на прекумерно искористување на природните ресурси – вода и почва.
4.5
Административни влијанија и трошоци – 

а) трошоци за спроведување 

За спроведување на предлогот на закон не се предвидени дополнителни трошоци, имајќи предвид дека активностите ќе бидат реализирани во рамките на постојните надлежни институции и органи во рамки на нивните тековни надлежности и организација.
б) трошоци за почитување на регулативата 
За спроведување и почитување на предлогот на закон не е предвиденио воведување на нови административни оптоварувања, формалности и трошоци (лиценци, дозволи, информации, стандарди).
5.
Консултации
5.1
Засегнати страни и начин на вклучување

Предлогот е консултиран со сите засегнати страни за донесувањето на законот. Имено, во фазата на консултации и ибор на предлог решенијата во законот, истиот беше разгледуван во повеќе тематски работни групи. Покрај тоа, најмалку 3 пати во рамки на министерството беше организирана јавна расправа со сите засегнати страни по предлог измените на Законот за вино. Засегнатите страни кои беа консултирани во процесот се: здружението „Вина од Македонија“, како најолемо здружение на винарски визби во државата, претставници на лозарите од „Националната федерација на фармери“ и здружението „Напредни лозари“, претставници на малите винарии и производители на вино од помал обем „Винотек“, органите на државната управа надлежни за спроведување на законот, како и  претставници на поединечни општини кои гравитираат во лозарските реони на Република Северна Македонија.
5.2
Преглед на добиените и вградените мислења 

Од сите консултации утврдена е неоспорна потреба од донесување на измените и дополнувањата на Законот за виното, односно потребата за донесување на предлог законот со сите предложени измени во насока на воведување на нови производи, олеснување на услови за производство и промет на вино кај малите винарии и усогласување со правилата и нормите кои важат на ниво на ЕУ.

5.3
Мислењата кои не биле земени предвид и зошто

Нема
6. 
Заклучоци и препорачано решение
6.1
Споредбен преглед на позитивните и негативните влијанија на можните
             решенија (опции)

Со усвојувањето на Законот за изменување и дополнување на законот за виното, ќе се направи усогласување на одредбите од законот со новите правила на ЕУ во областа, ќе се воведат нови производи во рамки на законот (органско вино, ароматизирани вина и пијалаци кои се базираат на вино), и ќе се дефинираат условите за производство на вино кај мали винарии и физички лица производители на вино. Покрај тоа, делот на законот кој се однесува на класификација на вина, производство, означување и заштита на вина со географски назив ќе претрпи сериозни измени со цел истиот да се усогласи со регулативите на ЕУ, а виното со потекло од Република Северна Македонија да биде во можност да биде заштитено на пазарите на ЕУ уште пред да станеме земја членка.

6.2
Ризици во спроведувањето и примената на секое од можните решенија
             (опции)

Нема
6.3
Препорачано решение со образложение

Се препорачува да се усвои Законот за изменување и дополнување на законот за виното, со цел да се овозможи воведување на нови производи во рамки на законот (органско вино, ароматизирани вина и пијалаци кои се базираат на вино), како и дефинирање на условите за производство и пласман на вино кај мали винарии и физички лица производители на вино. Конечно, со усвојувањето на законот ќе се зголеми и олесни извозот на вино и производи од вино на пазарот на ЕУ, како најголем извозен пазар за македонско вино,во корист и на винарските визби и на производителите на грозје.
7.
Спроведување на препорачаното решение
7.1
Потреба од менување на закони и подзаконска регулатива во областа или 
             други сродни области

Законот за изменување и дополнување на законот за виното.
7.2
Потребни подзаконски акти и рок за нивно донесување

Потребните подзаконски акти кои треба да се донесат по донесување на Законот за изменување и дополнување на законот за виното ќе се донеасат во рок од 6 месеци од денот на стапување на сила на законот.
7.3
Органи на државната управа, државни органи и други органи надлежни за 
             спроведување

Министерство зе земјоделство, шумарство и водостопанство (МЗШВ) и Државен инспекторат за земјоделство (ДИЗ).
7.4
Активности за обезбедување на ефикасно спроведување на предлогот на 
             закон

Обуки за вработените во МЗШВ и ДИЗ, како и промотивна и информативна кампања за измените и дополнувањата на законот и можностите кои истиот ги нуди.
8.
Следење и евалуација
8.1 
Начин на следење на спроведувањето 
Следењето на спроведувањето ќе се реализира преку воспоставениот систем за следење во областа во рамките на Министерството за земјоделство, шумарство и водостопанство.

8.2
Евалуација на ефектите од предлогот на закон и рокови 

Евалуацијата на ефектите од спроведувањето ќе се реализира преку воспоставениот систем за евалуација во областа во рамките на Министерството за земјоделство, шумарство и водостопанство..

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:         07.03.2019                                                                                           ..................................................






                                            потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
                                                                                                                                         потпис на министерот 

